
Rezime/Abstract

Opšti cilj istraživanja u završnom magistarskom radu je istražiti prisutne prepreke za značajniji razvoj ženskog
poduzetništva koje mogu biti povezane sa institucionalnim okruženjem ali i individualnim karakteristikama žena
poduzetnica. Na bazi postavljenog opšteg cilja istraživanja, definisana je centralna istraživačka hipoteza na način kako
slijedi: Otklanjanje ključnih prepreka i stvaranje adekvatnih institucionalnih preduslova omogućiće značajniji razvoj
ženskog poduzetništva na području Tuzlanskog kantona. Predmet istraživanja ovog rada su prepreke i pretpostavke za
razvoj ženskog preduzetništva na području Tuzlanskog kantona. Jedan od načina rješavanja problema nezaposlenosti žena
jeste samozapošljavanje i pokretanje vlastitog "ženskog" biznisa. Za to su potrebne i određene pretpostavke poput
poduzetničkog duha, poduzetničkih vještina i znanja i ambijent za razvoj žemskog poduzetništva. Istraživanje i rezultati u
okviru ovog rada dali su teorijski, metodološki i empirijski naučni doprinos koji se sastojao u slijedećem: sistematizaciji i
pregledu dosadašnjih istraživanja o ženskom poduzetništvu u razvijenim zemljama zato što je u njima prvo uočen problem
da žene u poduzetništvu nisu zastupane jednako kao muškarci, pregled dosadašnjih istraživanja o ženskom poduzetništvu u
zemljama Zapadnog Balkana, analizu podataka o ženskom poduzetništvu u GEM izvještaju, pretpostavke za razvoj
poduzetništva i ženskog poduzetništva, potencijali razvoja ženskog poduzetništva u Bosni i Hercegovini, stanje
poduzetništva i ženskog poduzetništva u Tuzlanskom kantonu.

